
TA'LIM JARAYONIGA 4K MODELINI JORIY ETISH ORQALI MATEMATIKA 

FANI O‘QITUVCHILARNI XXI ASR KO‘NIKMALARINI RIVOJLANTIRISH 

 

Axmedova Z.A. 

Andijon viloyati pedagoglarni yangi metodikalarga o‘rgatish milliy markazi matematika fani 

o‘qituvchisi 

 

Annotatsiya. Ushbu maqolada ta’lim jarayoniga 4K modelini joriy etish orqali 

matematika fani o‘qituvchilarini XXI asr ko‘nikmalarini rivojlantirish yuzasidan fikrlar 

keltirilgan. 

 

Kalit so‘zlar. 4K modeli, ko‘nikma, kritik, kreativlik, kollobaratsiya, komunikativlik, 

innovatsiya, tanqidiy. 

 

Matematika fani o‘qituvchilarida XXI asr  ko‘nikmalari   hozirgi  kunda  butun  dunyo  

bo‘ylab  ta’lim tizimlarida ta’lim maqsadlari sifatida mustahkam o‘rnashgan, ammo ularning  

o‘qitish va baholash amaliyotida amalda qo‘llanilishi ortda qolmoqda. To‘g‘ri javob 

berishdan ko‘ra, qanday qilib javob olishni birinchi o‘ringa qo‘yadigan ushbu o‘quv 

maqsadlari ta’lim  tizimlari  oldiga yangi  muammolarni qo‘ymoqda  va  bunga yangi 

yechimlar izlanmoqda. 

Kelgusi  avlod  kelajakda  hatto,  bugungi  kunda  mavjud  bo‘lmagan  kasblarda 

ishlaydi. O‘quvchilarga  nimani o‘ylashni  emas,  qanday o‘ylashni o‘rgatishga  ularni 

tayyorlash ta’limning oldida turgan bugungi kun talabidir. Shu  

sababli, ta’lim tizimlari o‘quvchilarning o‘z    bilimlarini    qo‘llash    zarurligiga    tobora    

ko‘proq  e’tibor qaratayotgani sababli, butun dunyo mamlakatlarga e’tibor kuchaydi. 

Ta’limda o‘quvchilarda  21CS  ning shakllanganligi  nisbatan  kam  baholagan. 

Hozirda  biz  buni  baholashga  qay  darajada erishayapmiz? Javobi oddiy: biz bunga deyarli 

erishmayapmiz. XXI asr ko‘nikmalarinima? Ular  XXI  asrda  muvaffaqiyatga  erishish  

uchun  zarur  bo‘lgan  muhim  hayotiy ko‘nikmalardir.   XXI   asr   ko‘nikmalari   bilimlar   

iqtisodiyotida   eng   ko‘p   talab qilinadigan ko‘nikmalardir. 

Bu  ko‘nikmalarning  barchasi  yuqori  darajadagi  fikrlashga  asoslangan. 

Bu ko‘nikmalarni qanday qilib egallash va eng muhimi bu ko‘nikmalarga erishilganligini 

qanday  qilib  baholash  mumkin?  Buning  uchun  XXI  asrda  muvaffaqiyatga  erishish 

uchun  mavjud  bo‘lgan  malaka  standartlarini  (21st  Century  Success  Skills  Standarts, 

21CSSS) ko‘rib chiqishimiz lozim, chunki bu malaka standartlaridan baholash uchun 

me’zonlarni aniqlashtirib olishda foydalanish mumkin.  

Bu standartlar o‘quvchilarning maktabdan ishga (ish faoliyatiga) muvaffaqiyatli 

o‘tishlari  uchun  zarur  bo‘lgan  asosiy  shaxsiy  fazilatlar,  bilim va  ko‘nikmalarga 

qaratilgan. 

XXI  asrda  muvaffaqiyatga  erishish  uchun  beshta  standart  mavjud  bo‘lib , ular: 

1-rasm. XXI asr ko’nikmalari 

  
 Biz raqamli texnologiyalar asrida, taʼlim karyerada muvaffaqiyat qozonishning, 

turmush farovonligini oshirishning bosh omiliga aylangan davrda yashayapmiz. Zamonaviy 

taʼlim bizning nafaqat bilim va koʻnikmalarimizni belgilab beruvchi mezon, balki bizning 

dunyoqarashimizni, bizning dunyo taraqqiyotiga qoʻshadigan hissamizni ham aks ettiruvchi 

muhim qadriyatdir. 

 Bugungi kundagi taʼlim faqatgina kurs va leksiyalar toʻplamidangina iborat emas. 

Endilikda u mustaqil taʼlim, elektron texnologiyalar va dars oʻtishning ilgʻor metodikalari 

konsepsiyasini oʻz ichiga oladi. Hozirgi kunda oʻquvchilar axborot olish va uni samarali 

oʻzlashtirish uchun axborot texnologiyalaridan foydalanishni oʻrganib olishdi. Zamonaviy 

taʼlim dunyodagi tinimsiz oʻzgarishlarga koʻnikkan, turli muammo va toʻsiqlarga tayyor 

turadigan professionallarning yangi avlodini shakllantirmoqda. Bunday taʼlim oʻquvchilarni 

nafaqat amaliy koʻnikmalar bilan, balki oʻquvchilarga bugungi kunda zarur boʻlgan 

zamonaviy kompetensiyalarni rivojlantirishga yordam beradigan oʻquv texnikalari bilan 

taʼminlaydi. Bugun dunyoda “ijtimoiy koʻnikmalar”ga (soft skills) ega boʻlgan 

mutaxassislarga ehtiyoj ortib, ayni paytda “kasbiy koʻnikmalar” (hard skills) oʻzining 

birinchi darajali ahamiyatini yoʻqotib bormoqda.  

 Yangi innovatsion yondashuvni O‘zbekiston maktablarida joriy etishdan oldin xorijiy 

tajribalar ham o‘rganildi. Singapur, Xitoy, Angliya, Finlandiya, Estoniya kabi ta’limi ilg‘or 

mamlakatlar o‘quvchilarda 4K tamoyilini o‘z ichiga olgan XXI asr ko‘nikmalarini 

rivojlantirishga asosiy e’tibor qaratadi.  

 PISA, PIRLS kabi xalqaro reytinglarda yuqori o‘rinlarni egallagan davlatlar ta’limida 

o‘quvchilarda "4K"ni o‘z ichiga olgan muloqot, tadqiqot, yaratuvchanlik kabi ko‘nikmalarga 

alohida urg‘u berilgan va shuning uchun ham ular xalqaro reytinglarda katta natijalarga 

erishishyapti. 

 "4K" modeliga asoslangan innovatsion yondashuv maktablarda qo‘llash uchun alohida 

sharoitlar talab etmaydi. Masalan, o‘quvchilarda tanqidiy fikrlash qobiliyati savol-

topshiriqlar bilan, muloqot ko‘nikmasi esa savol-topshiriqlar va mashg‘ulotlar orqali 

rivojlanadi. Maktablarda bu usullarni ishlatish uchun sharoit yo‘q deb aytish noto‘g‘ri. Yangi 

yondashuvni qo‘llay olish asosan o‘qituvchilarga bog‘liq.  

